
ՀԱՅ ԱՌԱՔԵԼԱԿԱՆ ԵԿԵՂԵՑՈՒ ՇԻՐԱԿԻ ԹԵՄԻՆ ՍԵՓԱԿԱՆՈՒԹՅԱՆ ԻՐԱՎՈՒՆՔՈՎ ՊԱՏԿԱՆՈՂ ԹՎՈՎ ՉՈՐՍ  ՏՐԱՆՍՊՈՐՏԱՅԻՆ ՄԻՋՈՑՆԵՐԻ 2019 ԹՎԱԿԱՆԻ  ԳՈՒՅՔԱՀԱՐԿԻ  ԳՈՒՄԱՐԻ ՎՃԱՐՄԱՆ ՆԿԱՏՄԱՄԲ ԱՐՏՈՆՈՒԹՅՈՒՆ  ՍԱՀՄԱՆԵԼՈՒ  ՄԱՍԻՆ

Հայաստանի Հանրապետության Շիրակի մարզի Գյումրի համայնքի ղեկավարին է դիմել Հայ Առաքելական եկեղեցու Շիրակի թեմի առաջնորդ Միքայել Եպիսկոպոս Աջապահյանը՝ Հայ Առաքելական եկեղեցու Շիրակի թեմին (հարկ վճարողի հաշվառման համարը՝ 05503942, գրանցման հասցեն՝ քաղաք Գյումրի, Ռիժկովի 6) սեփականության իրավունքով պատկանող թվով չորս տրանսպորտային միջոցների 2019 թվականի գույքահարկի գումարի վճարման նկատմամբ արտոնություն սահմանելու խնդրանքով, քանի որ Հայ Առաքելական եկեղեցու Շիրակի թեմը ունի ֆինանասական դժվարություններ:

       Նկատի ունենալով վերոգրյալը, ղեկավարվելով «Տեղական ինքնակառավարման մասին» Հայաստանի Հանրապետության օրենքի 18-րդ հոդվածի 1-ին մասի 42-րդ կետի, «Գույքահարկի մասին» Հայաստանի Հանրապետության օրենքի 15-րդ հոդվածի 3-րդ մասի, Հայաստանի Հանրապետության կառավարության 2012 թվականի հունիսի 22-ի   N 822-Ն որոշմամբ հաստատված կարգի 3-րդ կետի 2-րդ ենթակետի, 8-րդ, 9-րդ կետերի դրույթներով և հիմք ընդունելով Հայ Առաքելական եկեղեցու Շիրակի թեմի առաջնորդ Միքայել Եպիսկոպոս Աջապահյանի գրությունը՝ (համայնքապետարանում մուտքագրված 2019 թվականի փետրվարի 13-ին  N 1584 թվագրմամբ)՝ Գյումրի համայնքի ավագանին որոշում է.
1. Սահմանել արտոնություն Հայ Առաքելական եկեղեցու Շիրակի թեմին սեփականության իրավունքով պատկանող թվով չորս՝ VAZ 21065 մակնիշի 412 SO 45 պետհամարանիշի, GAZ 311000 մակնիշի 009 LO 70 պետհամարանիշի, GAZ 2705 մակնիշի 219 SO 45 պետհամարանիշի,  OPEL SINTRA 2.2 մակնիշի 436 SO 45 պետհամարանիշի  տրանսպորտային միջոցների 2019 թվականի գույքահարկի գումարի վճարման նկատմամբ` ազատելով գույքահարկի 58.800 (հիսունութ հազար ութ հարյուր) Հայաստանի Հանրապետության  դրամ գումարի վճարումից:
2. Սույն որոշումն ուժի մեջ է մտնում ընդունմանը  հաջորդող օրվանից:
Հայաստանի Հանրապետության Շիրակի մարզի Գյումրի համայնքի ավագանու անդամներ

